
MØRE OG ROMSDAL FYLKESKOMMUNE - SAMARBEIDSAVTALE OM UKM 
(UNGDOMMENS KULTURMØNSTRING)     
 
 
Tilråding frå rådmannen: 
 
Herøy kommune inngår samarbeidsavtale med Møre og Romsdal Fylkeskommune 
om utvikling av UKM (Ungdommens kulturmønstring). 
 
 
 
 

 

 

 
 
 
 
 
 
 
Særutskrift: 
Møre og Romsdal fylkeskommune, Kulturavdelinga, Fylkeshusa, 6404 Molde 
Kulturleiar 
Skuleleiar 
Kulturskuleleiar 
 
 



Side 2 av 4  

 

 
Vedlegg: 
Samarbeidsavtale om UKM i Møre og Romsdal 
 
 
Saksopplysningar: 
Møre og Romsdal fylkeskommune har inngått samarbeidsavtale med UKM Noreg 
om utvikling av Ungdommens kulturmønstring i fylket. Arbeidet med utvikling av 
UKM i Møre og Romsdal er politisk handsama av Kultur- og folkehelseutvalet 
gjennom ekstra tildelingar i gjeldande fylkesplan og tilhøyrande handlingsprogram. 
 
Avtalen har revitalisert fokuset på UKM som eit viktig kulturtiltak for dei unge i fylket 
og har gitt eit løft knytt til auka fokus på ungdomsmedverknad og mangfald på 
mønstringane. 
 
Tildeling av stimuleringsmidlar frå UKM Norge i Møre og Romsdal for 2014: 
Eide kulturskole Musikkteknologi       15 000 
Sunndal kommune UKM filmproduksjon       15 000 
Rauma kommune Teater og revy i UKM       20 000 
Molde ungdomsråd, Molde kommune Gjere UKM Molde godt dokumentert og synlig 15 000 

Aure kommune UKM‐ Kick off til lokalmønstring      20 000 

Norddal kommune, kulturavdelinga UKM‐verkstad     25 000 
Kristiansund Kommune UKM Kick off – nettredaksjon, PR,foto    15 000 

 
Møre og Romsdal fylkeskommune ynskjer å fortsette prosessen gjennom å 
formalisere samarbeidet med kommunane om satsinga på UKM. 
 
Gjennom ein samarbeidsavtale forpliktar Møre og Romsdal fylkeskommune og 
kommunane seg til å sette utvikling av UKM i fylket på dagsordenen og å ha fokus 
på strategiar, møteplassar og ordningar som bidreg til å stimulere barne- og 
ungdomskultur; DKS (Den kulturelle skulesekken), kulturskulane og UKM. 
 
Møre og Romsdal fylkeskommune forpliktar seg gjennom avtale å tildele 
utviklingsmidlar blant kommunane som inngår samarbeidsavtale om UKM. Det blir 
etablert ei årleg søknadsordning som vil bli administrert av Møre og Romsdal 
musikkråd.  Tildelingane frå Møre og Romsdal fylkeskommune vil krevje ein 
eigenandel på 50 % av søknadssummen frå kommunane. 
 
Ulike utviklingsområde vil bli prioritert i avtaleperioden og i 2015 vil satsingar på 
teater som uttrykksform og ungdomsmedverknad i samband med lokalmønstringa bli 
prioritert.  
 
Det er ein føresetnad at samarbeidsavtalen blir handsama politisk i kommunen. 
 
Frå UKM Noreg si nettside:  
 
UKM fyller 30 år i år! 
 
UKM består nå av lokalmønstringer i over 400 kommuner, fylkesmønstringer i 
landets alle 19 fylker, og siden 1991 har den årlige landsmønstringen vært i 
Trondheim. Oppimot 25 000 ungdommer fra hele landet deltar hvert år med ett bredt 
spekter av kunst og kulturuttrykk. Mangfold er UKMs eksistensgrunnlag. Derfor er 
UKM også en arena for ungdom som er interessert i sceneteknikk, journalistikk, 
videodokumentar, webdesign og arrangement- og festivalplanlegging. 

ukm.no
http://ukm.no/blog/2015/01/28/urg-om-ukm-inn-i-framtida/

UKM skal ha en form og ett innhold som appelerer til ungdom. Dette sikres bl.a. 
gjennom å gi ungdom aktiv medbestemmelse i alle ledd og prosesser. 

 

30-års feiringen vil markeres gjennom hele året, både lokalt, regionalt og på den 

nasjonale UKM-festivalen, og det satses bredt på ett rekordstort antall påmeldte! 

 
Vurdering og konklusjon: 
Herøy kommune har mangårig erfaring med UKM. Vi kan vise til god gjennomføring 
og god deltaking i lokalt UKM. Vi har hatt mange deltakarar på både fylkes- og 
landsmønstringar og arrangementet har vore og er ein viktig arena for å lære både 
for dei som utøver ulike kunstuttrykk og dei som har oppgåvene som bind heile 
arrangementet saman. 
 
Gjennom samarbeidsavtalen forpliktar kommunen, saman med fylket, seg til å sette 
utvikling av UKM på dagsordenen og å ha fokus på strategiar, møteplassar og 
ordningar som bidreg til å stimulere barne- og ungdomskultur; DKS (Den kulturelle 
skulesekken), kulturskulane og UKM.  
Rådmannen vurderer at Herøy allereie har fokus på dei viktigaste forpliktingane som 
fylket set krav om gjennom: 

- kommunens samfunnsplan der barn og unge både er eit gjennomgåande 
perspektiv og eit satsingsområde, blant anna med fokus på medverknad og 
trivsel 

- den kulturelle spaserstokken som innarbeidd og aktiv ordning i Herøy 
- Herøy si store satsing på kulturskulen, som er den tredje største kulturskulen i 

fylket 
- årlig UKM med høg kvalitet og god deltaking, samt med tildeling av 

Ungdommens kulturpris som fast del av arrangementet 
Herøy er òg vertskommune for UKM si fylkesmønstring i 2015. 
 
Sjølv om Herøy har hatt fokus på utvikling, og at vi i dag opplever å ha eit godt 
arrangement, ynskjer vi å utvikle oss vidare. Gjennom deltaking på fylkes- og 
landsmønstringar, å søke stimuleringsmidlar og gjennom medverknad frå ungdom 
gjere ei vurdering av kvar vi står i dag og korleis vi ynskjer utvikle oss vidare vil 
arangementet kunne bli enno meir relevant for målgruppa. 
 
Rådmannen rår til at komiteen for næring, kultur og idrett gjev si støtte til å inngå 
samarbeidsavtale med Møre og Romsdal Fylkeskommune om vidare utvikling av 
UKM. 
 
Konsekvensar for folkehelse: 
UKM er ein viktig møteplass for kreativ ungdom der dei får vere del av ei satsing 
som gir sosialt nettverk, opplevingar og erfaring med kulturfeltet både for dei som er 
utøvande og dei som legg til rette.  
UKM er òg ein viktig arena for tilhøyrarane sin trivsel og tilhøyrigheit og gode 
opplevingar saman med andre. 
  
Konsekvensar for beredskap: 
Ingen ut over allereie etablerte ordningar. 

Konsekvensar for drift: 
Ein bør forvente at det krev personalressurar knytt til vurdering og iverksetting av 
tiltak for å utvikle UKM vidare. 
 
Konsekvensar for økonomi: 
UKM er del av kulturavdelinga sitt budsjett under «Arrangement for ungdom», der 
midlane i hovudsak vert nytta til PIR-festivalen i tillegg til UKM.  
Samarbeidsavtalen vil ikkje medføre konsekvensar for økonomien ut over allereie 
vedtatt budsjett for inneverande økonomiplanperiode. 
 
Fosnavåg, 30.01.2015 
 
 
Olaus-Jon Kopperstad Eileen Gjerde 
Rådmann Kulturleiar 
 
Sakshandsamar: Eileen Gjerde 

SØKNAD OM KULTURMIDLAR - PROSJEKT, NFU HERØY LOKALLAG     
 
 
Tilråding frå rådmannen: 
 

1. NFU Herøy lokallag gis tilsegn om prosjekttilskot til aktiviteten «Solglimt» på 
kr. 17.500. 
 

2. Tilskotet skal dekkjast over kulturavdelinga sitt budsjett for 2014, post 
14700.4011.234 PU-klubben 

 
 
 
 

 

 

 
 
 
 
 
 
 
 
Særutskrift: 
NFU Herøy lokallag 
Økonomileiar 
Kulturleiar 

Vedlegg: 
Søknad om tilskot, NFU Herøy lokallag 
 
 
Saksopplysningar: 
Etter mange år med arbeid for og med utviklingshemma, erfarer ein at det er behov 
for fleire fritidsaktivitetar for målgruppa. Sist haust vart det difor tatt initiativ til å 
etablere ei musikk og treningsgruppe i Herøy. 
Inspirasjon er henta frå fotballaget Hødd United som er eit godt etablert fotballag for 
24 funksjons- og utviklingshemma som har spelarar frå 8 kommunar i regionen, der 
av 3 frå Herøy. 
 
Etter ei tids planlegging og samtalar med trenarane på Hødd United og i Bergsøy 
Idrettslag vart tiltaket sett i gong i byrjinga av september 2014. 
NFU Herøy lokallag har engasjert to lærarar ved kulturskulen som lærarar for 
gruppa, og dette medfører ein årleg kostnad på kr. 60 000. 
I tillegg har aktiviteten 6-8 frivillige som bidrar og er aktive i gruppa som har fått 
namnet «Solglimt». 
 
Erfaringa so langt syner stor entusiasme og glede over det nye fellesskapet 
deltakarane opplever. Målgruppa har ikkje mange aktivitetar tilrettelagt, og gruppa 
håpar difor at kommunen kan vere med å yte eit prosjekttilskot til gruppa sitt fyrste 
driftsår. 
 
Gruppa har 1 person under - og 9 personar over 20 år. 
Søknadsbeløpet er på kr. 70 000. 
NFU Herøy lokallag forvaltar evt. tilskot og er ansvarleg for regnskapsføring og 
rapportering på arbeidet. 
 
 
Vurdering og konklusjon: 
Saman med born og unge vert funksjons- og utviklingshemma fremja som ei 
målgruppe som treng ekstra merksemd i samfunnet vårt. Initiativet til NFU Herøy 
lokallag er difor viktig og nødvendig for at målgruppa skal få fleire aktivitetsarenaer å 
velje mellom, og ei satsing som Rådmannen meiner at kommunen skal yte tilskot til. 
 
Ifm. utbygging av Sunnmørsbadet har Fritidsklubben sine lokalar ikkje vore 
tilgjengelig for PU-klubben sin aktivitet sist haust. Dette grunna at tilkomsten har 
vore stengd deler av tida, vi har hatt inntrenging av vatn i lokala fleire gongar samt 
manglande ventilasjon.  
PU-klubben vil starte opp att sin aktivitet når Sunnmørsbadet opnar. 
 
Konsekvensar for folkehelse: 
Eit helsevennleg samfunn med likeverdige levekår og rettferdig folkehelse inneber at 
alle deler av befolkninga vert ivaretatt ut frå eigne forutsetninger og behov. Den 
enkelte kan gjere mykje for å ta vare på si eiga helse, men personar med 
utviklingshemming er i større grad avhengig av bistand for å kunne gjøre dette, og å 
ta sunne val. Mange med utviklingshemming opplever å være utsatt for 
helsesvikt oftare enn befolkninga generelt, og manglande gode helsetenester. Dette 
gjeld både somatisk og psykisk helse, noko norsk og internasjonal forsking indikerer. 
Folkehelse for alle- også for personer med psykisk utviklingshemming 
(Stavrum og Wuttudal, Nasjonalt kompetansemiljø om utviklingshemning (NAKU). 

Konsekvensar for beredskap: 
Ingen ut over allereie etablerte ordningar. 
 
Konsekvensar for drift: 
Ingen. 
 
Konsekvensar for økonomi: 
Grunna at PU-klubben har vore stengd sist haust, og at kommunen ikkje har nytta 
like mykje midlar som planlagt i 2014, føreslår Rådmannen at det vert gitt eit 
eingongs- prosjekttilskot til aktiviteten «Solglimt» på kr. 17 500. 
 
 
 
Fosnavåg, 30.01.2015 
 
 
Olaus-Jon Kopperstad Eileen Gjerde 
Rådmann Kulturleiar 
 
Sakshandsamar: Eileen Gjerde 

OMDISPONERING AV RDA- TILSKOT VEDTATT I KN-SAK 103/13.     
 
 
Tilråding frå rådmannen: 
 
Komite for næring, kultur og idrett omdisponerer tilskotet på kr.10.000.000,- frå RDA- 
midlane, vedteke i KN-sak 103/13, frå parkerings- og tilførselsvegar for 
Sunnmørsbadet og Herøy kulturhus til finansiering av Sunnmørsbadet AS.  
 
 
 
 

 

 

 
 
 
Særutskrift: 
 

- Sunnmørsbadet AS v/Bjørn Martin Aasen 
- Herøy Næringsforum v/Geir Idar Kvalsvik 
- Anlegg og drift 
- Eigedom 
- Økonomi 

Saksopplysningar: 
 
I møtet 11.11.2014 i styret for Herøy Næringsforum vart det protokollert slik 
innstilling: 
 

«Omdisponering av tidlegare RDA-tilskot i 2013 til Sunnmørsbadet  
Styret innstillte og i møtet 11. november at Sunnmørsbadet AS kan omdisponere tidlegare 
tilskot til uteområde/parkering ved Sunnmørsbadet til tilskot til Sunnmørsbadet AS. Beløp 
stort kr 10.000.000,-. (Opprinneleg vedtak i komite for næring kultur og idrett sak 
103/13). 
  
Njål Sævik fratredte grunnet habilitet og Roar Aasen var styreleder og i denne saken.» 
 
 I KN-sak 103/13 vart det gjort slikt vedtak: 
 
«Komite for næring, kultur og idrett løyver eit tilskot på kr.10.000.000,- frå RDA- 
midlane til parkerings- og tilførselsvegar for Sunnmørsbadet og Herøy kulturhus. 
(ref. mål 3.a, 3.b og 3.c).» 
 
Vurdering og konklusjon: 
 
Eg forstår saka slik at styret i Sunnmørsbadet AS har lagt til grunn at dette tilskotet 
skal gå inn i finansiering av Sunnmørsbadet. Eg oppfattar det også slik at styret i 
Herøy Næringsforum har hatt dette som intensjon.  
 
Slik vedtaket i KN-sak 103/13 lyder, er dette tilskotet knytt til uteområdet ved 
Sunnmørsbadet/Herøy kulturhus. Utgangspunktet har vore at uteområdet skal 
finansierast av kommunal løyving på 35 mill. kr. Eg er ikkje kjend med at det skal 
vere behov for tilleggsløyving her. 
 
Eg kjem med tilråding i samsvar med innstillinga frå styret i Herøy Næringsforum. 
 
Konsekvensar for folkehelse: 
Ingen. 
 
Konsekvensar for beredskap: 
Ingen. 
 
Konsekvensar for drift: 
Ingen. 
 
Konsekvensar for økonomi: 
Ingen kjende konsekvensar. 
 
 
Fosnavåg, 28.01.2015 
 
 
Olaus-Jon Kopperstad  
Rådmann  
 



 

 
Rådmannen 

FORTELJERIET VESTAFOR MÅNE - TILSKOT FRÅ NÆRINGSFONDET     
 
 
Tilråding frå rådmannen: 
 
Komite for næring, kultur og idrett løyver eit tilskot frå det kommunale næringsfondet 
til Forteljeriet Vestafor Måne til grafisk design, profileringsmateriell og 
nettverksbygging, med inntil halvparten av dei kostnadene eks. mva som går inn i 
støttegrunnlaget, inntil 50.000 kr i samsvar med søknad og prosjektskildring.  
 
Betaling skal alltid skje etterskotsvis mot godkjend rapport og rekneskap. Det kan 
gjerast delutbetalingar til påløpne utgifter med inntil 75% av tilskotet. Sluttutbetaling 
vert utbetalt når prosjektet er avslutta og vilkåra er oppfylt med revisorgodkjend 
rekneskap. 
 
Søkjaren må sjølv kontrollere at utbetalt beløp er korrekt. Feil i utbetalt beløp vil bli 
trekt eller etterbetalt. 
 
Tilsagnet gjeld fram til 31.12.2016. Dersom prosjektet ikkje er ferdig og gjennomført 
og tilskotet ikkje utbetalt innan denne datoen går tilskotet attende til det kommunale 
næringsfondet. 
 
Krav til dokumentasjon/rekneskap/rapportering 
Det skal førast spesifisert regnskap for prosjektet. Rekneskapen skal vere sett opp 
på ein slik måte at ein kan samanlikne med kostnadsoverslaget som er lagt til grunn 
for tilsagnet. Søkjaren pliktar å ta vare på rekneskapsdata og faktisk opplysingar. 
 
Kontroll 

Fylkesrevisjonen eller kommunerevisjonen kan føre kontroll med at midlane er nytta 
i samsvar med regelverket. 
 
Feil bruk av midlane 
Midlane skal nyttast i tråd med søknaden. Bruk av midlane i strid med 
retningslinene/handlingsplan vil medføre inndraging av tilsagnet og eventuelt 
tilbakebetaling. 
 
Tilskotsmottakaren må skriftleg akseptere at tilskotet er mottatt på dei vilkåra 
som gjeld. 
 
Etter retningslinene for bruk og forvaltning av kommunale næringsfond og etter 
forvaltningslova § 28, kan vedtaket påklagast til særskild klagenemnd. Eventuell 
klage skal sendast Herøy kommune, Postboks 274, 6099 Fosnavåg, og klaga skal 
ligge føre seinast 3 veker etter at søkjaren er gjort kjend med vedtaket i saka.» 
 
 
 
 

 

 
Særutskrift: 
 

- Forteljeriet Vestafor Måne v/Guri Aasen, Hjelmesetvegen 6A, 6092 Fosnavåg 
- Økonomiavdelinga 
- Rådmann 

Vedlegg: 
 

- Søknad. 
 

Saksopplysningar: 
  
Forteljeriet Vestafor Måne v/Guri Aasen søkjer om tilskot frå kommunalt næringsfond 
til grafisk design, profileringsmateriell og nettverksbygging. På førespurnad vert det 
opplyst at det vert søkt om inntil 50.000 kr i tilskot. Tiltaket er ikkje oppstarta pga 
manglande finansiering/i påvente av svar på søknaden. 
 
Grunnlaget for tildeling av midlar frå næringsfondet er retningsliner frå Møre og 
Romsdal fylkeskommune av 05.03.2013, tildelingsbrev frå Møre og Romsdal fylke 
datert 08.04.2013 og ANS- sak 3/08. 
 
Forhold som må vurderast i tilknyting til nemnde retningsliner er mellom anna om eit 
tilskot til bedrifta er utløysande for tiltaket. I retningslinene heiter det i pkt 2 i 
retningslinene:  
 
«Støtte frå kommunalt næringsfond skal ha ein utløysande effekt. Det betyr at 
midlane skal bidra til at tiltak som elles ikkje ville ha blitt gjennomført, blir realisert. 
Det er ikkje tilstrekkeleg at støtte frå næringsfondet bidrar til å oppretthalde eit 
tilbod.» 
 
Det skal dessutan vurderast om tilskot vil kunne oppfattast som urettmessig 
konkurransevridande i høve til andre verksemder i same eller 
samanliknbare bransjar. Vidare viser fylket til at bedriftsretta støtte, der det samla 
kapitalbehovet overstig kr 300.000,-, bør visast til Innovasjon Norge for behandling. 
Støtte skal ikkje utgjere meir enn halvparten av dei kostnadene som er rekna 
inn i støttegrunnlaget. Dette betyr at normalgrensa for tilskot ikkje bør overstige 
kr 150.000,-. For verksemder som får refundert moms, skal støttegrunnlaget reknast 
av kostnaden utan moms. 
 
I ANS-sak 3/08 vart det gjort slikt vedtak i pkt. 3: 
”Når det gjeld spørsmål om konkurranseforhold i høve til alt etablerte verksemder så 
skal dette vurderast i høve til det geografiske området der den nye verksemda er 
forventa å ha storparten av kundemassen sin og det skal også takast omsyn til om 
dagens tilbod innan ein aktuell bransje er basert på monopol eller monopolliknande 
tilstand.” 
 
Vurdering og konklusjon: 
Forteljeriet Vestafor Måne søkjer om tilskot frå kommunalt næringsfond til grafisk 
design, profileringsmateriell og nettverksbygging. På førespurnad vert det opplyst at 
det vert søkt om inntil 50.000 kr i tilskot. Tiltaket er ikkje oppstarta pga manglande 
finansiering/i påvente av svar på søknaden 
 
Eg legg til grunn at tilskot til Forteljeriet Vestafor Måne til grafisk design, 
profileringsmateriell og nettverksbygging ikkje er i strid med regelverket for 
kommunale næringsfond og rår til at det vert gitt eit tilskot på inntil halvparten av dei 
kostnadene som går inn i støttegrunnlaget, kostnadsrekna til inntil 50.000 kr.  
 
Konsekvensar for folkehelse: 

Ingen konsekvens. 
 
Konsekvensar for beredskap: 
Ingen konsekvens. 
 
Konsekvensar for drift: 
Ingen konsekvens. 
 
 
 
Fosnavåg, 29.01.2015 
 
 
Olaus-Jon Kopperstad  
Rådmann  

 Komite for oppvekst 11.02.2015 

Tilråding frå rådmannen: 
 
Saka vert tatt til vitande. 
 
 
 

 

 
 
 
Særutskrift: 
 

- Rådmannen si leiargruppe 
- Kommunerevisjonen 

Vedlegg: 
 
Prenta vedlegg 
 

1. Tertialrapport frå rådmannens leiargruppe 
2. Planoversikt frå Utviklingsavdelinga 

 
 
Saksopplysningar: 
 
Saka gjeld tertialrapport pr. 01.01.2015. 
 
Bakgrunn 
I K-sak 53/02 vart det vedteke reglement for rapportering av løpande drift og 
prosjekt. Etter dette skal det rapporterast kvart tertial på sjukefråvær, teneste, vedtak 
og prosjekt. 
 
Sjukefråvær 
Kommunestyret har i K-sak 17/03 vedteke:  
 

"Herøy kommune teiknar samarbeidsavtale med trygdeetaten for eit meir 
inkluderande arbeidsliv. Samarbeidsavtalen skal gjelde frå 1 april 2003." 

 
Eit av føremåla med samarbeidsavtalen er å få ned sjukefråværet. For å følgje med 
utviklinga i sjukefråværet skal det rapporterast for dette kvart tertial.  
 
IA- avtalen vart resignert i desember 2010. Partane er NAV Arbeidslivssenter, 
arbeidstakarorganisasjonane ved Fagforbundet lokalt og arbeidsgjevar ved 
rådmannen. Ny avtale gjeld til 31.12.2013. 

 
Vedtaksrapportering 
Vedtaksrapportering omfattar oppfølging av vedtak fatta i politiske organ. På denne 
måten skal formannskapet og kommunestyret kvart tertial få ei oppdatering på kor 
langt ein har kome i oppfølginga. 

 
Tenesterapportering 
Denne rapportering omfattar avvik i kommunen si oppfølging av innbyggarane sine 
rettar etter lovverk, lokale vedtekter, retningsliner og vedtak. Avviket kan vere 
registrert i form av avviksrapportar frå medarbeidarar, rapport frå tilsynsorgan, 
revisjonsrapportar eller som klage frå innbyggarane. 
 
Prosjektrapportering 
Det er utarbeidd prosedyrar for planlegging og gjennomføring av anlegg og 
byggeprosjekt frå eit prosjekt vert planlagt, finansiert, lagt ut på tilbod/innhenta tilbod, 
gjennomført og til det er avslutta (inklusive sluttrekneskap). Status for dei ulike 
prosjekta skal rapporterast.  

Vurdering og konklusjon: 
 
Eg har ingen spesielle merknader til denne rapporten. 

 
* * * 

 
Det er nedsett ei arbeidsgruppe har laga ein revisjon av tertialrapporteringa.  Denne 
revisjonen vil verte lagt til grunn ved rapporteringa per 01.05.2015   
 
 
 
 
Fosnavåg, 31.01.2015 
 
 
Olaus-Jon Kopperstad  
Rådmann  
 
 
 
 
 

















































































































































































   
        

  

 Utviklingsavdelinga 
 
 

 

Grunneigarar, naboar, offentleg mynde, lag og 
organisasjonar  

DETALJREGULERINGSPLAN FOR DELER AV SJUKEHEIMSOMRÅDET - 

VARSEL OM OPPSTART AV PLANARBEID    
 
    

 
 
 

                                  Lokalisering av planområdet 

 
  

DETALJREGULERINGSPLAN  

FOR DELER AV SJUKEHEIMSOMRÅDET  

EGGESBØNES i HERØY KOMMUNE   
PBL § 12-3  

 



  
 

Planarbeid  
I samsvar med § 12-8 i Plan- og bygningslova (27.06.2008) vert det med dette varsla 
oppstart av offentleg planarbeid. Denne varslinga rettar seg til aktuelle grunneigarar, 
naboar, offentleg mynde, lag og organisasjonar som kan ha interesse i planarbeidet.  

 

Planområdet og planid 
Tiltaket gjeld utarbeiding av detaljreguleringsplan for eit nærare avgrensa område på 
Eggesbønes i Herøy kommune. Planområdet er avgrensa som vist med stipla linje på 

vedlagt kartutsnitt. Området omfattar eit areal på om lag 12 daa. Plangrensa for 
området er tilpassa pågåande planarbeid for Eggesbøjorda i vest og FV654 i nord.  
PlanID er 201503.  
 

 

 
 

 

Føremålet med planarbeidet  
Ein ynskjer med dette planforslaget å legge til rette for bygging av nye 
omsorgsbustader med heildøgns omsorgsfunksjon og base for heimetenesta i 
området ved Herøy omsorgssenter – blå avdeling på Eggesbønes. Byggeprosjektet 
skal erstatte dagens institusjonstilbod og arbeidsplasslokalitetar ved Herøy 
omsorgssenter – gul avdeling. Planarbeidet vil legge rammer oppføring av bygningar 
inntil 3 etasjer innanfor planområdet.  
 
For å sikre utbygging i tråd med ovannemnde planar er det også behov for 
omregulering av kommunens eigedom og deler av tilstøytande eigedomar. 
Planarbeidet vil soleis medføre ei omregulering av internt veg- og parkeringssystem 
som vist i gjeldande reguleringsplan, slik at dette vert i samsvar med dagens 
(utbygde) situasjon.  

 

Gjeldande planstatus for området  
 
Den gjeldande reguleringsplanen innanfor området legg til rette for offentleg formål, 
bustad og vegformål.   



  
 

 
 
Arealbruk i ny plan vil følgje opp hovudformåla i gjeldande plan, men medføre endring 
i formålsgrenser og byte av formål internt i planområdet.  

 

Planprogram og konsekvensutgreiing (KU) 
 
Planområdet ligg som regulert område i kommuneplanens arealdel frå 2014.  
Det aktuelle tiltaket med tiltenkte formål er vurdert til å vere i tråd med overordna 
arealplan. Planarbeidet er også vurdert i forhold til forskrift for konsekvensutgreiing. 
Herøy kommune har konkludert med at planen ikkje skal konsekvensutgreiast.  
Planarbeidet blir vurdert til å ikkje ha vesentlege verknader for miljø og samfunn, til at 
det skal vere naudsynt med KU-vurderingar utover det som vert utgreidd i 
planomtalen. Ein er ikkje kjend med at det er registrert automatisk freda kulturminner 
innanfor planområdet. Det er heller ikkje registrert utvalde naturtypar, truga artar eller 
særskild sårbare økosystem innanfor planområdet.  
Planarbeidet vil omfatte vurderingar etter naturmangfaldslova i høve eksisterande 
kunnskap og Direktoratet for naturforvaltning sin database. I samband med 
utarbeiding av reguleringsplanen skal det også gjennomførast ei risiko- og 
sårbarheitsanalyse (ROS-analyse) etter sjekkliste frå Fylkesmannen i Møre og 
Romsdal.   
 

Aktuelle arealformål og hovudprinsipp for planarbeidet 

 Offentleg formål (O) 

 Bustad (B) 

 Køyreveg (V) 

 Annan veggrunn (AVG) 

 Parkering (P) 

 Gangveg og fortau (GV og F) 

 Grønstruktur (FRI) 

I samband med planprosessen vil ein også vurdere om det aktuelt med relevante 
tilhøyrande arealformål og omsynssoner.  
 



  
 

For bustadrekkja mot Eggesbøvegen ser ein føre seg ei vidareføring av arealformålet 
for desse eigedomane, med unntak av eit stripeareal som vert omregulert til offentleg 
formål for skap tilstrekkeleg areal for utbygging av nye omsorgsbustader. Internt 
vegsystem med rundkøyringar og regulert parkeringsareal er tenkt omregulert til å 
vere i samsvar med dagens situasjon. Det same gjeld for ny hovudtilkomst til området 
frå Eggesbøvegen.   
 
Førebuing av området til meir utbygging vil også innebere at det må gjennomførast 
gravearbeid i og rundt Eggesbøvegen for omlegging av leidningar m.m.   
 

Medverknad, vidare planprosess og innspel til planarbeidet  
 
Grunneigarar, offentleg mynde, lag og organisasjonar og dei som blir direkte råka av 
planarbeidet vil i løpet av planprosessen få moglegheiter til å medverke i planarbeidet. 
Dette vil inneberer at dei som har innspel eller synspunkt til planarbeidet, må sende 
desse innspela skriftleg til Herøy kommune innanfor dei fristane som blir opplyst ved 
kunngjering.  Innspela vil bli behandla av kommunen som ein del av planforslaget til 
politisk behandling.  

 
Planprosessen skal følgje reglane i plan- og bygningslova. Arbeidet med utarbeiding 
av reguleringsplan vil skje i regi av Herøy kommune. Reguleringsplanen skal 
utarbeidast som ein detaljplan etter plan- og bygningslova (PBL) § 12-3, og vil 
innehalde eit plankart, reguleringsføresegner og planomtale med relevante vedlegg. 
Plandokumenta vil bli tilgjengelege elektronisk i etterkant av Formannskapet sitt 
vedtak om offentleg ettersyn / høyring. Dokumenta vil også kunne sjåast i papirformat 
ved Servicetorget 1.etg på Herøy rådhus.  
 
Dersom du har innspel til planarbeidet skal desse vere skriftlege og sendast til:  

Herøy kommune  

Utviklingsavdelinga  

Postboks 274 

6099 Fosnavåg  

eller på e-post til: postmottak@heroy.kommune.no  
 
Merk innspelet med tittelen;  
 

«Detaljregulering for deler av sjukeheimsområdet på Eggesbønes» 
 

Frist for innspel: 09.03.2015  
Spørsmål til planarbeidet skal rettast til underteikna 
 
Med helsing  
 
Aleksander Zahl Tarberg    
Planleggar   
Herøy kommune    
Tlf: 700 81 368     
 

Vedlegg: Grunnkart (A4-format) med plangrense i målestokk 1:1000 

mailto:postmottak@heroy.kommune.no

